ԱՄՓՈՓԱԹԵՐԹ
 Տեխնիկական անվտանգության ապահովման պետական կարգավորման մասին օրենքում փոփոխություն կատարելու մասին և «Ոստիկանության մասին» օրենքում լրացում կատարելու մասին» օրենքների նախագծերի ընդունման
	1. Տարածքային կառավարման և ենթակառուցվածքների նախարարություն
	ԳՍ/25.2/8841-2023

	
	31.03.23թ.

	Առաջարկություններ և առարկություններ չկան
	

	2. ՀՀ ֆինանսների նախարարություն
	01/11-4/6281-2023

	
	31.03.23թ.

	Առաջարկություններ և առարկություններ չկան
	Ընդունվել է

	3.ՀՀ շրջակա միջավայրի նախարարություն
	01/04.7/5825-2023

	
	30.03.2023թ.

	1. Ջրային լողամիջոցների անվտանգ շահագործման տեխնիկական  անվտանգության հետ կապված կարգավորումներ նախատեսված է ՀՀ կառավարության 2006 թվականի սեպտեմբերի 7-ին N 1945-Ն որոշմամբ, իսկ Վարչական իրավախախտումների վերաբերյալ օրենսգրքի 125.1-ին հոդվածով նախատեսված են պատասխանատվության միջոցներ լողամիջոցների շահագործման կանոնները խախտելու դեպքերում։ Հաշվի առնելով ՀՀ օրենսդրությամբ ամրագրված կարգավորումներն ու պատասխանատվության միջոցները՝ առաջարկում եմ նախագծերը համապատասխանեցնել դրանց կամ նախագծերի փաթեթում ներառել նաև Վարչական իրավախախտումների վերաբերյալ օրենսգրքում փոփոխություններ և (կամ) լրացումներ կատարելու մասին օրենքի նախագիծը, այնուհետև նախագծերի ընդունումից հետո անդրադառնալով նշված Կառավարության որոշմանը,
	Չի ընդունվել
Վարչական իրավախախտումների վերաբերյալ օրենսգրքում փոփոխություններ և (կամ) լրացումներ կատարելու մասին օրենքի նախագծի նախապատրաստումը գտնում ենք ոչ նպատակահարմար, քանի որ օրենսգրքի 125.1-ին հոդվածով արդեն իսկ ամրագրված են պատասխանատվության միջոցների լողամիջոցների շահագործման կանոները խախտելու դեպքերը:

Իսկ օրենքներից բխող ենթաօրենսդրական ակտերում փոփոխություն և լրացում կնախատեսվեն՝ հաշվի առնելով օրենքների նախագծերի ընդունումը:

	2. Համաձայն Կառավարության 2019 թվականի նոյեմբերի 21-ի N1667-Ն որոշման 3-րդ հավելվածի 12-րդ կետի՝ Սևանա լճում արդյունագործական նպատակներով ձկան և խեցգետնի որս իրականացնել ցանկացողների հետ կնքվում է պայմանագիր, որում նշվում է նաև ձկնորսության նպատակով օգտագործվող լողամիջոցները և դրանց նկարագիրը և սովորաբար դրանք փչովի ռետինե կամ մետաղական՝ առանց շարժիչի նավակներն են, սակայն «Տեխնիկական անվտանգության ապահովման պետական կարգավորման մասին» օրենքում լրացում կատարելու մասին» օրենքի նախագծով լողամիջոցների շահագործման արգելքները չեն տարածվում առանց շարժիչի՝ այդ թվում փչովի նավակների վրա, ինչը խնդրահարույց է և հակասություններ կառաջացնի իրավակիրառ պրակտիկայում, օրինակ՝ բացառության շարքում նշված լողամիջոցները կարելի է վարել ոչ սթափ վիճակում և այլն,
	Չի ընդունվել
Առաջարկությունների 2-րդ կետը վերաբերում է «Տեխնիկական անվտանգության ապահովման պետական կարգավորման մասին» օրենքում (Օրենք)  լրացում կատարելու մասին» օրենքի նախագծով լողամիջոցների շահագործման արգելքները նաև առանց շարժիչի՝ այդ թվում փչովի նավակների վրա տարածելուն: Հարկ է նշել, որ Օրենքի գործողության ոլորտը չի տարածվում ջրային հեծանիվների և առանց շարժիչի նավակների, այդ թվում՝ փչովի նավակների վրա, ուստի և հնարավոր չէ Օրենքով շահագործման արգելք նախատեսել նաև փչովի կամ առանց շարժիչի նավակների վրա: Մասնավորապես՝ Օրենքի 3-րդ հոդվածի համաձայն՝ օրենքը տարածվում է Հայաստանի Հանրապետության տարածքում շահագործվող, շահագործման նպատակով նախապատրաստվող, կոնսերվացվող, ապամոնտաժվող արտադրական վտանգավոր օբյեկտների վրա(…), իսկ 6-րդ հոդվածի 1-ին մասի 5-րդ կետի համաձայն՝ արտադրական վտանգավոր օբյեկտ են համարվում ջրային լողամիջոցները, բացառությամբ ջրային հեծանիվների և առանց շարժիչի նավակների, այդ թվում՝ փչովի: 

	3. «Տեխնիկական անվտանգության ապահովման պետական կարգավորման մասին» օրենքում լրացում կատարելու մասին» օրենքի նախագծի 1-ին հոդվածով լրացվող 15.1-ին 2-րդ մասում այդ նույն հոդվածի 1-ին մասի 2-րդ ենթակետին հղում կատարելը գտնում եմ խնդրահարույց է, քանի որ տեխնիկապես անսարք վիճակում ջրային լողամիջոցն ինչպես կարող է հանձնվել նավավարման իրավունքի վկայական  ունեցող մեկ այլ անձի ,
	Ընդունվել է


	4. Նախագծերում անհրաժեշտ է նույնականացնել լողամիջոցների շահագործման ներկայացվող պահանջների շրջանակը, քանի որ «Տեխնիկական անվտանգության ապահովման պետական կարգավորման մասին» օրենքում լրացում կատարելու մասին» օրենքի նախագծում նախատեսվում են  բացառություններ ջրային հեծանիվների և առանց շարժիչով նավակների համար, իսկ  «Ոստիկանության մասին» օրենքում լրացում կատարելու մասին» օրենքի նախագծում՝ ընդհանրական է։
	Չի ընդունվել

Առաջարկությունների 4-րդ կետում ներկայացվել է նախագծերում լողամիջոցների շահագործմանը ներկայացվող պահանջների շրջանակը նույնականացնելու անհրաժեշտությունը, սակայն, հարկ է նշել, որ Օրենքում նախատեսվող լրացումը վերաբերում է լողամիջոցների շահագործումն արգելելու հիմքերին, իսկ «Ոստիկանության մասին» օրենքում նախատեսված լրացումը՝ ոստիկանությանն իրավունքներ վերապահելուն, որով լողամիջոցների շահագործումն արգելելու իրավունքը վերապահելիս հղում է կատարված «օրենքով սահմանված կարգին»: Բացի այդ, «Ոստիկանության մասին» օրենքում լրացում կատարելու մասին» օրենքի նախագծում  նշված բացառությունները ներառելու անհրաժեշտություն չկա, քանի որ ՀՀ կառավարության 2006 թվականի սեպտեմբերի 7-ին N 1945-Ն որոշմամբ սահմանված են ինչպես ջրային լողամիջոցների կառուցվածքի և անվտանգ շահագործման տեխնիկական անվտանգության կանոնները, այնպես էլ բացառությունները:  Լողամիջոցների շահագործումն արգելող հիմքեր չեն կարող նախատեսվել «Ոստիկանության մասին» օրենքում լրացում կատարելու մասին» օրենքի նախագծում , քանի որ համապատասխան կարգավորումները առկա են ՀՀ կառավարության 2006 թվականի սեպտեմբերի 7-ին N 1945-Ն որոշման հավելվածում:

	5. Նախագծերում առաջարկում եմ միասնականացնել «նավավար» և «լողամիջոց վարող անձ», ինչպես նաև   «ջրային լողամիջոց» և «լողամիջոց» եզրույթները։
	Ընդունվել է

	4. ՀՀ արդարադատության նախարարություն
	/27.3/19177-2023

	
	17.04.2023թ.

	««Տեխնիկական անվտանգության ապահովման պետական կարգավորման մասին» օրենքում փոփոխություն և լրացում կատարելու մասին» օրենքի նախագծի (այսուհետ՝ Նախագիծ) 1-ին հոդվածն անհրաժեշտ է խմբագրել և հստակեցնել, ««Տեխնիկական անվտանգության ապահովման պետական կարգավորման մասին» օրենքի (այսուհետ՝ Օրենք) 4-րդ և 6-րդ հոդվածների այն մասերը կամ կետերը, որոնցում նախատեսվում է փոփոխությունը՝ ինկորպորացման անհնարինությունից խուսափելու համար:
	Ընդունվել է

	Նախագծի 2-րդ հոդվածով նախատեսվում է Օրենքը լրացնել 15.1-ին հոդվածով, որով սահմանվում են լողամիջոցների շահագործման արգելքները, մասնավորապես՝ նշված հոդվածի 1-ին մասով նախատեսվում է, որ լողամիջոցի շահագործումն արգելվում է՝ 

1) նավարարն այն վարում է ոչ սթափ վիճակում, 

2) շահագործվում է տեխնիկապես անսարք վիճակում,

3) վարվում է առանց նավարարման իրավունքի վկայականի,

4) շահագործվում է առանց օրենսդրությամբ սահմանված փաստաթղթերի,

5) պահպանված չեն հրդեհային անվտանգության սահմանված կանոնները:

Այս կապակցությամբ հարկ է նկատի ունենալ, որ Վարչական իրավախախտումների վերաբերյալ Հայաստանի Հանրապետության 125.1-ին հոդվածով նախատեսված են այնպիսի իրավախախտումներ, ինչպիսիք են՝ սթափության վիճակը որոշելու համար ստուգումից խուսափելը, սահմանված կարգով չգրանցված լողամիջոց վարելը, առանց կողային համարների լողամիջոց վարելը, լողամիջոցի վարումը նավարարման իրավունքի վկայական չունեցող անձին հանձնելը, առանց փրկարարական միջոցների լողամիջոց վարելը, փրկարարական միջոցների քանակից ավելի թվով ուղևորներ տեղափոխելը, հանգստյան գոտիներում լողալու համար նախատեսված վայրերում լողամիջոցներ վարելը, լողամիջոցները լողափնյա հատվածների հատուկ նշաններոց առանձնացված գոտիներից դուրս լողափնյա տարածքներում ափին մոտեցնելը կամ հեռացնելը, սակայն նշված իրավախախտումների վերաբերյալ օրենքով նախատեսված չեն արգելքներ: Նկատի ունենալով ՀՀ Սահմանադրության 39-րդ հոդվածը, համաձայն որի՝ ոչ ոք չի կարող կրել պարտականություններ, որոնք սահմանված չեն օրենքով՝ գտնում ենք, որ Նախագիծն անհրաժեշտ է համապատասխանեցնել Վարչական իրավախախտումների վերաբերյալ Հայաստանի Հանրապետության օրենգրքին՝ Նախագծով նախատեսելով համապատասխան արգելքները, որոնց համար սահմանված է վարչական պատասխանատվություն:
	Չի ընդունվել 
Տեխնիկական անվտանգության արգելքները վերաբերում են լողամիջոցի շահագործումն արգելելուն, ոչ թե՝ լողամիջոցի շահագործման կանոններին։ 

	Միաժամանակ, անհրաժեշտ է Նախագծի 2-րդ հոդվածով լրացվող 15.1-ին հոդվածի 1-ին մասում «արգելվում՝» բառերը փոխարինել «արգելվում է, եթե՝» բառերով՝ բովանդակային հստակությունն ապահովելու նպատակով:
	Ընդունվել է

	 ««Ոստիկանության մասին» օրենքում լրացում կատարելու մասին» օրենք նախագծի (այսուհետ՝ Նախագիծ 1) 1-ին հոդվածով նախատեսվում է «Ոստիկանության մասին» օրենքը լրացնել 24.1-ին հոդվածով, որով սահմանվում է ոստիկանության իրավունքները լողամիջոցների շահագործմանը ներկայացվող օրեսդրական պահանջների պահպանման նկատմամբ հսկողություն իրականացնելիս: Այս կապակցությամբ հարկ է նկատի ունենալ, որ Նախագծի 2-րդ հոդվածով լրացվող 15.1-ին հոդվածով նախատեսված են լողամիջոցը վարելու արգելքներ՝ տեխնիկապես անսարք վիճակում գտնվելու և հրդեհային անվտանգության սահմանված կանոնները պահպանված չլինելու դեպքերում, մինչդեռ՝ Նախագիծ 1-ում նշված պահանջների պահպանումը ստուգելու իրավունք նախատեսված չէ: Նշվածը հաշվի առնելով՝ առաջարկում ենք նախատեսել համապատասխան կարգավորումներ, որոնք ոստիկանության իրավունք կտան ստուգելու վերոնշյալ պահանջների պահպանված լինելը:
	Ընդունվել է 

	Միաժամանակ, հարկ է նկատի ունենալ, որ «Ոստիկանության մասին» օրենքի 21-րդ հոդվածով սահմանված են ոստիկանության իրավունքները վարչական իրավախախտումները կանխելիս և բացահայտելիս: Նշված հոդվածով նախատեսված իրավունքները վերաբերում են տրանսպորտային միջոցներին, ուստի առաջարկում ենք համապատասխան լրացում կատարել նաև լողամիջոցների վերաբերյալ, որոնք հիմք կտան ոստիկանությանը վարչական իրավախախտումները կանխելիս և բացահայտելիս համապասխան գործողությունները կատարել նաև լողամիջոցներում:
	Չի ընդունվել
Քանի որ արդեն իսկ «Ոստիկանության մասին» օրենքում լրացում կատարելու նախագծով լրացվող կատարվող 24.1-ին հոդվածում նշված է, որ իրականավցում է լողամիջոցի զննություն, այսինքն Ոստիկանությանը հիմք կտա վարչական իրավախախտումները կանխելիս և բացահայտելիս համապատասխան գործողություններ կատարել լողամիջոցներում:


ՀՀ ներքին գործերի նախարարություն
